
jangan roeboe soeda ternjata sekali, hingga boeat menoendjang itoe tida bisa digoenaken dengen sabatang bamboe.“

„Sekarang keadahan ada begini roepa,“ kata poela itoe penghianat „kendati kita orang abisken tenaga dan toempaken dara, toch djasanja
jang dapet ada pembesar-pembesar di sebla atas, sabaliknja kaloe ada apa-apa, kita jang di sebla bawah jang menanggoeng dosa. Maka itoe, dalem sagala perkara kita haroes meliat gelagat boeat moendoer atawa madjoe“

„Akoe rasa Tjiangkoen kliroe“, kata Houw-jan Tjiak: „kita-orang jang telah menerima boedinja negri, haroeslah membela soenggoe-soenggoe hati, maski djoega badan boleh djadi antjoer toch tida haroes moesti moendoer, maka gelagat apatah lagi jang maoe diliat?“

„Djoega kaloe meliat keadahan di ini tempat jang amat soeker, „kata poelah Houw-jan Tjiak jang samboeng bitjaranja, „moesoe tida gampang
nanti bisa masoek, kendati djoega kakoeatannja ada berdloembia lebi besar. Boeat sekarang biarlah kita mendjaga sadja dengen hati-hati, kerna tida lama poela balatentara bantoean jang besarnja tigapoeloe laksa bakal sampe. Djoega boekantah
Taysong poénja kabedjiken soeda tersiar lama di antara rahajat, maka dalem keadahan negri lagi soesa begini, akoe kira nanti kaloear orang-orang

